
OBJEKTIVI DHE BAZAT E PERGATITJES

1. Objektivi i Standardit Kombétar té€ Kontabilitetit 4 Inventarét (SKK 4 ose
Standardi), i nxjerré e miratuar nga Késhilli Kombétar i Kontabilitetit dhe
shpallur nga Ministria e Financés, éshté té vendosé rregullat e
kontabilizimit dhe shpjegimit pér inventarét né pasqyrat financiare, té
pérgatitura né pérputhje me Standardet Kombétare té Kontabilitetit té
Shqipérisé. Kéto standarde bazohen né parimet e kontabilitetit dhe
raportimit, té& pranuara né shkallé ndérkombétare, kérkesat e pérgjithshme
té té ciléve pérshkruhen né Ligjin nr. 9 228, "Pér kontabilitetin dhe
pasqyrat financiare", nxjerré né prill 2004.

2. SKK 4 mbéshtetet né SNK 2 inventarét. Njé tabelé korresponduese e
paragraféve té Standardit me paragrafé té Standardeve Ndérkombétare té
Raportimit Financiar éshté dhéné né paragrafin 37. Pér rastet gé nuk jané
trajtuar né ményré té drejtpérdrejté nga SKK 4 ose ndonjé SKK tjetér,
drejtuesit e njésisé ekonomike raportuese duhet &, me miratimin e
Késhillit Kombétar té Kontabilitetit (KKK), té aplikojné politika té tilla gé
sigurojné njé pasqyrim té vérteté e té besueshém té pozicionit financiar,
performancés, ndryshimeve né pozicionin financiar, si dhe fluksit té
parasé sé njésisé ekonomike raportuese, si¢ kérkohet né nenin 9 té Ligjit
nr. 9 228, “Pér kontabilitetin dhe pasqyrat financiare”, nxjerré né prill 2004.

3. Pasgyrat financiare do té pérgatiten mbi bazén e konceptit té materialitetit.
Standardet Kombétare té Kontabilitetit nuk do té zbatohen pér zérat
jomaterialé. Parimi i materialitetit pérkufizohet dhe sgarohet né paragrafét
34 deri 69 té SKK 1.

4. Objektivi i kétij standardi éshté té pérshkruajé trajtimin kontabél, paraqitjen
e pasqyrave financiare dhe shénimet shpjeguese, né lidhje me inventarét.

FUSHA E ZBATIMIT

5. Ky standard do té zbatohet pér té gjithé inventarét, me pérjashtim té:

a) punés né proces, né lidhje me kontratat e ndértimit (shih SNK 8 “Njohja e

té ardhurave”) instrumentet financiare (shih SKK 3 “Instrumentet
financiare”).

PERKUFIZIMET KRYESORE

6. Mé poshté jepen pérkufizimet e disa termave kryesore té pérdorura né
kété standard:

Inventarét jané aktivet:

(@) e mbajtura pér shitje né rrjedhén normale té njésisé ekonomike

raportuese;

(b) gé& ndodhen né procesin e prodhimit;

(c) né formé materialesh ose furnizimesh pér t'u pérdorur né procesin e
prodhimit ose né kryerjen e shérbimeve.

Vlera neto e realizueshme éshté cmimi i vlerésuar i shitjes né rrjedhén
normale té njésisé ekonomike raportuese minus kostot e vlerésuara té
kompletimit e té shitjes.

Vlera kontabél éshté vlera, me té cilén éshté njohur njé aktiv né bilanc.

Vlera e drejté éshté shuma, me té cilén mund té shkémbehet njé aktiv ose
mund té shlyhet njé pasiv, nhdérmijet paléve té mirinformuara, té vullnetshme
e té palidhura me njéra-tjetrén.

7. Inventarét e njésive prodhuese pérbéhen nga léndét e para dhe materialet
pér konsum, prodhimi né proces dhe produktet e pérfunduara gati pér shitje,
mallrat e blera e té mbajtura pér rishitie me pak ose aspak nevojé pér
ndryshime, gé jané tipike pér njésité tregtare. Pronat e paluajtshme, té blera
pér rishitje, duhet té njihen si inventar, ndérsa ato té blera pér pérdorim né
procesin e prodhimit, ose pér géllime administrative, duhet té njihen si aktive
afatgjata materiale.

NJOHJA DHE VLERESIMI
Njohja fillestare né kontabilitet

8. Fillimisht, njésia ekonomike raportuese duhet ta njohé inventarin, atéheré

kur e ka né kontroll, pret pérfitime ekonomike prej tij dhe kostoja e tij mund té
vlerésohet me besueshmeéri.

9. Njohja fillestare e inventaréve duhet té béhet zakonisht né momentin e
pérfitimit.

10. Kérkesat rreth kontabilizimit té kontratave té ndértimit jepen né SNK 8,
“Té ardhurat”.

Vlerésimi fillestar

11. Inventarét maten fillimisht me kosto. Kostoja e inventaréve pérfshin:
koston e té gjitha materialeve, té lidhura drejtpérdrejt me prodhimin, si dhe
koston e shndérrimit té kétyre materialeve né produkte pérfundimtare. Kostot
e drejtpérdrejta té materialeve pérfshijné, pérvec cmimit té blerjes, edhe té
gjitha kostot e tjera gé nevojiten pér ta sjellé inventarin né gjendjen dhe
vendndodhjen ekzistuese.

12. Kostoja e |éndéve té para, materialeve té konsumit, tokés dhe ndértesave
té blera pér rishitie pérbéhet nga ¢mimi i blerjes, shpenzimet e transportit,
taksat e importit, magazinimi, zbritjet dhe shtesat tregtare, si dhe shpenzime
té tjera té ngjashme (interesi kur merren me kredi, detyrimet fiskale etj.).

13. Investimet né pasuri té patundshme riklasifikohen si aktive afatgjata té
mbajtura pér shitje, atéheré kur njésia ekonomike raportuese vendos ta
pérdoré kété aktiv pér shitje. Né momentin fillestar kéto aktive do té njihen
me kosto minus amortizimin e akumuluar, ose me vlerén e drejté té aktivit né
datén e transferimit. Gjithsesi, shuma, me té cilén investimet né pasuri té
patundshme do té regjistrohen fillimisht, do té pércaktohet né varési té
metodés sé vlerésimit gé njésia ekonomike raportuese kishte pérdorur pér té
kontabilizuar investimet né pasuri té patundshme, pérpara se té béhej
riklasifikimi.

Vlerésimi, pas njohjes fillestare

14. Pas njohjes fillestare té inventaréve, njésia ekonomike raportuese duhet
ta vlerésojé inventarin me vlerén mé té ulét midis kostos dhe vlerés neto té
realizueshme. Vlera neto e realizueshme i referohet vlerés neto gé njésia
ekonomike raportuese pret té pérfitojé nga shitja e inventarit, né rrjedhén
normale té biznesit.

15. Pér ato mallra, gé nuk jané té kémbyeshme né tregje té zakonshme apo
gé jané té vecanta pér projekte specifike, kostoja duhet té€ pércaktohet mbi
bazén e metodés sé identifikimit specifik. Metoda e kostos sé bazuar né
identifikimin specifik nuk éshté e pérshtatshme pér produkte homogjene, si
pér shembull IEndét e para gé pérdoren né prodhim dhe pjesét e kémbimit gé
blihen shpesh edhe me ¢mime té ndryshme. Pér té pércaktuar koston e njé
inventari té tillé duhet té pérdoret ose mesatarja e ponderuar ose metoda
"hyrje e paré, dalje e paré" (FIFO). Pér té llogaritur koston e inventaréve, gé
kané té njéjtén natyré dhe pérdorim pér njésiné ekonomike, duhet té pérdoret
e njéjta formulé. Megjthaté, pér inventaré me natyré ose pérdorim té
ndryshém, pér llogaritien e kostos mund té justifikohet pérdorimi i formulave
té ndryshme nga ato té pérmendura mé sipér.

Shembull: Kostoja e inventarit, e vlerésuar me metodat e kostos
mesatare té ponderuar dhe FIFO

Le té supozojmé gé inventari i ¢celjes mé 1 janar, 20 X 6 éshté zero, si dhe |
gjithé inventari éshté produkt i pérfunduar e i té njéijtit lloj. Hollésira mbi hyrje-
daljet e inventarit jepen si mé poshté:

Sasia né njési Cmimi pér njési né leké
Grupi i paré, i hyré mé 1 janar, 20 X 6 2 3,00
Grupi i dyté, i hyré mé 15 janar, 20 X 6 4 4,50

Mé 25 janar, 20 X 6 njésia ekonomike shiti 5 njési
Vlera e inventarit t& mbylljes mé 31 janar 20 X 6

Sasia né njési Cmimi pér njési (leké) Vlera (leké)

1) (2) (1x2)
a) FIFO 1 4,50 4,50
b) Mesatarja e ponderuar 1 4,00 4,00

(1) Sasia e mallrave té mbetura éshté njé (2+4-5), sipas cdonjérés prej
metodave té matjes.

(2)

a) FIFO: fillimisht jané béré dalje né gjithé njésité e grupit té€ paré té
inventaréve, mé pas jané béré dalje tri njési nga grupi i dyté i
inventaréve. Né fund té periudhés mbetet njé njési nga grupi i dyté i
inventaréve me vleré 4,50 leké (1x4,50 leké).

b) Mesatarja e ponderuar: kostoja mesatare e té gjitha njésive té hyra
éshté 4,00 leké (2x3 leké +4x4,50 leké)/(2+4).

16. Njésité ekonomike raportuese, gé merren me prodhim produktesh, duhet
té pércaktojné koston e inventarit té tyre. Kostoja e inventarit duhet té
pérfshijé té gjitha kostot e blerjes, kostot e shndérrimit/prodhimit dhe kostot
gé lidhen me sjelljen e inventarit, né kushtet dhe vendndodhjen ekzistuese.
Metoda té bazuar né koston direkt, ku té gjitha shpenzimet indirekte futen né
shpenzimet e periudhés, nuk lejohen. Kostot indirekte duhet t'i ngarkohen
inventarit, pavarésisht se si klasifikohen ato nga njésia ekonomike
raportuese.

17. Shembuj té shpenzimeve gé mund té pérfshihen né koston e inventarit
jané dhéné mé poshté:

A) kosto e drejtpérdrejté

a) materialet e prodhimit;

b) pagat e punétoréve té prodhimit;

c) shpenzimet e punésimit té punétoréve té prodhimit (pér shembull,
pagesat e pensioneve dhe té sigurimeve shogérore);

d) humbjet teknike té€ materialeve (firot);

B) kosto jo e drejtpérdrejté

a) pagat e personelit mbikéqyrés né prodhim dhe shpenzimet e punésimit té
tyre (sigurime shoqgérore);

b) pagat e ndonjé personeli tjetér, gé nuk ka té bé&jé né ményré direkt me
prodhimin;

c) materiale gé nuk pérdoren né ményré direkt né prodhim;

d) qgiraja, mirémbajtja, sistemi i ngrohjes dhe i ndricimit, disa tatime (duke
pérjashtuar tatimin mbi té ardhurat) dhe shpenzime té tjera indirekte, qé
kané té béjné me drejtimin e njésisé ekonomike raportuese;

e) kostot inxhinierike té projekteve zhvillimore.

18. Shembuj té shpenzimeve gé nuk pérfshihen né koston e inventarit jané
dhéné mé poshté:

(a) shpenzimet e punéve kérkimore;

(b) shumat mbi normale nga démtimet, firot, penalitete dhe té tjera té
ngjashme;

(c) shpenzimet e shitjes;

(d) shpenzimet e pérgjithshme té administrimit.

19. Shpenzimet indirekte fikse té prodhimit llogariten si pjesé e kostos sé
inventarit, duke marré pér bazé kapacitetin normal té prodhimit. Kapaciteti
normal éshté niveli i prodhimit gé njé njési ekonomike raportuese pret té
arrijé mesatarisht gjaté njé séré periudhash kontabél. Shpenzimet indirekte
variabél té prodhimit llogariten duke marré pér bazé prodhimin aktual. Njé
njési ekonomike raportuese duhet t'i ngarkojé shpenzimet indirekte té
pashpérndara né shpenzimet e periudhés kontabél, si pér shembull
shpenzimet e pangarkuara pér shkak té ndryshimit té shfrytézimit aktual té
kapacitetit nga kapaciteti i ploté.

Shembull: Shpérndarja e shpenzimeve indirekte né kapacitet normal
Mé poshté jepet informacion, né lidhje me njésiné ekonomike A:

a) Kapaciteti i ploté éshté 10 000 oré puné né vit

b)  Kapaciteti normal éshté 7 500 oré puné né vit

c)  Orét aktuale té punés pér periudhén kontabél jané 8 500 oré

d)  Shpenzimet indirekte té prodhimit jané 4 000 leké

e) Inventari né celje té periudhés kontabél éshté 2 500 njési

f) Numri i pérgjithshém i njésive té prodhuara né vit éshté 8 500

g)  Numrii pérgjithshém i njésive té shitura éshté 8 700 njési
h)  Inventari né mbyllje t& periudhés éshté 2 300 njési
) Kostoja e inventaréve pércaktohet duke pérdorur metodén FIFO.

Njésia ekonomike raportuese duhet t'i shpérndajé kostot indirekte né inventar
né normén 0,53 leké pér oré. Norma e thithjes sé shpenzimeve indirekte té
prodhimit llogaritet si mé poshté:

shpenzimet indirekte té prodhimit/orét e punés me kapacitet normal

4 000 leké/7 500 oré

0,53 leké pér oré

Pér prodhimin e njé njésie inventari njésisé ekonomike raportuese i éshté
dashur 1 (njé) oré puné (8 500 oré té punuara/8 500 njési té prodhuara).

Shpenzimet indirekte té prodhimit, t& njohura si pjesé e kostos sé inventarit,
llogariten si mé poshté:

= inventari né mbyllje t& periudhés x numri i oréve té nevojshme pér té
prodhuar njé njési x normén e thithjes sé shpenzimeve indirekte t& prodhimit

= 2300x1x0,53leké =1 219 leké

Pjesa e mbetur 2 781 leké (4 000 — 1 219) njihet si shpenzim né pasqyrén e
té ardhurave dhe shpenzimeve.

20. Kapitalizimi i shpenzimeve té magazinimit, d.m.th. pérfshirja e tyre né
koston e inventarit, né vend gé& té ngarkohen né shpenzime éshté i
pérshtatshém vetém nése magazinimi éshté i domosdoshém gjaté procesit té
prodhimit, d.m.th. magazinim i ndérmjetém para se té kalohet né njé fazé té
métejshme prodhimi.

21. Produktet gé prodhohen sé bashku, d.m.th. né njé proces té vetém
prodhimi, njihen si produkte té pérbashkéta. Ato shpenzime prodhimi, té cilat
jané kryer duke filluar nga momenti kur kéto produkte béhen individualisht té
identifikueshme, mund té lidhen lehtésisht dhe drejtpérdrejt me produktin
dhe, rriedhimisht, mund té shpérndahen népér produktet individuale né
ményré té drejtpérdrejté. Shpenzimet e prodhimit, té cilat jané kryer para kétij
momenti, duhet t& shpérndahen népér produktet individuale, né bazé té njé
metode té arsyeshme e té pérshtatshme.

22. Shpérndarja e shpenzimeve, mbi bazén e vlerés relative té shitjeve
pérkatése té produkteve té pérbashkéta, éshté njé nga metodat pér
shpérndarjen e shpenzimeve té pérbashkéta. Shpenzimet e pérbashkéta
shpérndahen né bazé té vlerés relative té shitjes pérkatése té produkteve,
d.m.th. né pérpjesétim me vlerén e tyre té shitjes, né momentin kur kéto
produkte béhen individualisht té identifikueshme, d.m.th. né pikén e ndarjes.
Kjo metodé ka vlera praktike, kur produktet e pérbashkéta kané norma fitimi
té njéjta, por nuk éshté e pérshtatshme kur produktet kané ndryshime té
konsiderueshme né fitim, pasi shpérndarja nuk do t'i pasqyronte né ményré
té drejté kostot gé i takojné ¢cdo produkti.

23. Nénproduktet jané produkte té pérbashkéta, me njé vleré relativisht té
paréndésishme, dhe vlerésimi i tyre né ményré té ngjashme, si produktet e
pérbashkéta, nuk éshté i pérshtatshém. Njé alternativé e pérshtatshme éshté

gé shpenzimet té shpérndahen né nénprodukte né njé shumé té barabarté
me vlerén e tyre neto té shitjes, duke e zbritur kété vleré nga kostoja e
produktit kryesor.

Shembull: Nénprodukti

Pérvec produktit kryesor (druri), njé njési ekonomike g& merret me
pérpunimin e drurit prodhon gjithashtu edhe tallash, si nénprodukt, i cili
gjithashtu shitet. Meqgenése vlera e tregut e tallashit éshté relativisht e
paréndésishme, né krahasim me vlerén e tregut té produktit kryesor (drurit),
kostoja e tij nuk kontabilizohet mé vete, por regjistrohet né bilanc me vlerén e
tij neto té realizueshme. Vlera neto e realizueshme e tallashit i zbritet kostos
Sé drurit.

Zhvlerésimi i inventarit

24. Inventarét duhet t'i nénshtrohen testit té zhvlerésimit né datén e mbylljes
sé bilancit.

25. Kérkesa pér vlerésimin e inventarit, me vlerén mé té ulét mes kostos dhe
vlerés neto té realizueshme, e detyron njésiné ekonomike raportuese qé t'i
regjistrojé né kontabilitet humbjet nga zhvlerésimi né momentin kur ky i fundit
ndodh. Zvogélimet pér té arritur né vlerén neto té realizueshme mund té
ndodhin né ato raste kur ka njé rénie té cmimeve té shitjes, ose kur
shpenzimet e pérfundimit apo shpenzimet direkt té shitjeve jané rritur. Ka
edhe raste kur disa produkte démtohen pérpara se té shiten, ose kur disa té
tiera mund té mbahen né sasira té tilla gé nuk mund té shiten brenda njé
periudhé kohe té arsyeshme. Né raste té tilla, kostoja e inventarit duhet té
zvogélohet pér té arritur né vlerén e tyre neto té realizueshme.

26. Shuma e uljes sé vlerés duhet té pércaktohet zé pér z&é. Né rastet kur njé
vierésim i tillé nuk éshté praktik, zhvlerésimi duhet té matet pér njé grup
zérash té ngjashém ose qé kané lidhje me njéri-tjetrin. Zérat jané té
ngjashém ose kané lidhje me njéri-tjetrin nése ato i pérkasin sé njéjtés linjé
prodhimi, si dhe kané funksione ose pérdorime té njéjta. Zvogélimi duhet té
marré parasysh kostot e vlerésuara pér pérfundimin dhe shitien e
produkteve, por nuk duhet té pérfshijé fitimin, gé do té krijohet né fazat e
mévonshme té prodhimit.

27. Cmimet e tregut pér materialet dhe furnizimet pér pérdorim né prodhim
mund té zbresin nén koston e tyre. Njésia ekonomike raportuese duhet té
vazhdojé t'i mbajé né kontabilitet kéto materiale me kosto, dhe té mos béjé
ndryshime pér zhvlerésimin e tyre, nése ajo parashikon gé kéto produkte do
té shiten me ¢mime mé té larta se kostoja e prodhimit.

Shembull: Vlera neto e realizueshme e njé materiali t€ pérdorur né
prodhimin e produkteve té pérfunduara

Njé njési ekonomike prodhuese pérdor bakér pér prodhimin e produkteve té
saj. Vlera e tregut e bakrit luhatet né ményré té ndjeshme dhe, né fund té
periudhés kontabél, ¢cmimi i tregut ka réné nén koston historike té bakrit.
Produktet e pérfunduara pritet t¢ shiten me ¢mime mjaft mé té larta se
kostoja e prodhimit.

A duhet ta reduktojé njésia ekonomike raportuese vlerén e inventarit té
bakrit, né ményré gé kjo e fundit té reflektojé vlerén e tregut?

Inventari i bakrit nuk duhet té zvogélohet, gé té barazohet me vlerén neto té
realizueshme té tij. Bakri mbahet pér t'u pérdorur né prodhimin e produkteve
té pérfunduara dhe do té pérfshihet né kéto produkte, qé pritet té shiten me
¢cmim mé té larté se kostoja.

28. Vlera neto e realizueshme, si dhe shuma e rikuperueshme duhet té
pércaktohen duke pasur parasysh kushtet gqé ekzistojné né datén e mbylljes
sé bilancit. Ngjarjet ekonomike, té cilat ndodhin pas mbylljes sé& periudhés
kontabél, duhet té konsiderohen né até masé sa ato konfirmojné kushtet gé
ekzistonin né ose para datés sé bilancit. Ky proces kérkon gé té merren
parasysh e té gjykohen me kujdes té gjitha té dhénat e disponueshme, né
lidhje me ndryshimet né ¢cmimet e shitjes ose né kosto, né periudhén pas
datés sé bilancit; dhe nése ato jané njé reflektim apo njé vazhdim logjik i
kushteve ekzistuese né ose para datés sé bilancit.

29. Njé zvogélim i béré né njé periudhé kontabél t& méparshme duhet té

rimerret né ato raste kur kushtet, mbi bazén e té cilave éshté béré zvogélimi,
nuk ekzistojné mé.

10

Cregjistrimi

30. Inventari c¢regjistrohet atéheré kur shitet. Njésia ekonomike raportuese
duhet ta cregjistrojé inventarin edhe né ato raste kur ai nuk ka mé vleré
ekonomike pér té ardhmen, si pér shembull inventari i vjetruar likuidohet et;.

31. Momenti kur inventari duhet té cregjistrohet nuk éshté gjithmoné i lehté
pér t'u pércaktuar. Pér shembull, kur njé njési ekonomike raportuese furnizon
njé agjent shitjesh, sipas njé kontrate agjencie (apo komisioni), ose njé
marréveshje shitblerjeje, rreziget dhe pérfitimet e lidhura me pronésiné e
kétyre mallrave mund t'i pérkasin njésisé ekonomike raportuese dhe, pér
rrjiedhojé, kéto mallra duhet té vazhdojné té njihen si aktive nga njésia
ekonomike.

Shembull: Trajtimi i inventarit t¢ dhéné me kontraté agjencie apo komisioni

Marréveshjet ku njé prodhues furnizon njé shpérndarés me mallra pér shitje
té métejshme jané té zakonshme né industri té caktuara. Kéto marréveshje i
japin mundési agjentit (komisionarit) t'i maksimizojé shitjet. Zakonisht éshté
prodhuesi ai qé mban titullin e pronésisé mbi mallrat dhe, rrjedhimisht,
rreziget dhe pérfitimet e lidhura me kété titull jané deri atéheré kur njé ngjarje
béhet shtysé pér transferimin e titullit nga prodhuesi tek agjenti (komisionari).

Njé shpjegim dhe njé shembull mé i hollésishém mbi njé shitje té tillé jepet
mé poshté:

Njé agjent (komisionar) blen me kredi veshje nga njé prodhues dhe i
magazinon ato né depot e tij deri sa ato i shiten njé pale té treté. Titulli ligjor
mbi mallin i kalon agjentit (komisionarit) kur ai e merr mallin. Agjenti
(komisionari) nuk duhet té paguajé pér mallin deri sa ai merr pagesén nga
konsumatorét e fundit. Nése veshjet nuk shiten brenda tre muajsh, agjenti
(komisionari) ose ia kthen ato prodhuesit, ose paguan pér to dhe i mban.

A duhet ta njohé agjenti (komisionari), i cili blen veshjet nga prodhuesi,
inventarin né bilancin e tij?

Deri né momentin kur béhet e ditur se mallrat i jané shitur njé pale té treté
(palés sé treté ose shpérndarésit pas tre muajsh), mallrat duhet té trajtohen

si inventar i prodhuesit, pra si inventar pér llogari té njé palé té treté, dhe nuk
pérfshihen né bilancin e agjentit (komisionarit).

PARAQITJA NE BILANC DHE NE PASQYREN E TE ARDHURAVE E
SHPENZIMEVE

Paragitja e inventarit

32. Inventarét paraqiten né bilanc duke pérdorur zérat pérkatés né formatin e
bilancit té dhéné né SKK 2, Paraqitja e pasqyrave financiare. Njé ndarje e
métejshme e zérave té bilancit (pér shembull "Produkte té gatshme", "Puné
né proces" etj.) mund té jepet né shénimet shpjeguese.

33. Kostoja e inventarit pasqyrohet né formatin 1 té pasqyrés sé té ardhurave
dhe shpenzimeve (shpenzime té klasifikuara sipas natyrés), duke pérdorur
zérat e méposhtém:

(@) "ndryshimet né gjendjen e produkteve té gatshme dhe punés né
proces". Rritja e gjendjes sé inventarit do té tregohet si njé pakésim i
shpenzimeve ("shpenzime negative") dhe pakésimi i gjendjes sé
inventaréve do té tregohet si njé rritje e shpenzimeve;

(b) si pjesé e llojeve té tjera té€ shpenzimeve té treguara né pasqyrén e
té ardhurave dhe shpenzimeve, sipas natyrés sé tyre (pér shembull,
amortizimi, blerja e materialeve, shpenzimet e transportit dhe
pérfitimet e punonjésve).

34. Né formatin 2 té pasqyrés sé té ardhurave dhe shpenzimeve (shpenzimet
e klasifikuara sipas funksionit), kostoja e inventarit té shitur ose e materialeve
té pérdorura né prodhim paraqitet né zérin "Kostoja e mallrave té shitura".
Kostot e inventarit, té pérdorura pér géllime shpérndarjeje dhe administrative,
regjistrohen né zérat pérkatés té pasqyrés sé té ardhurave dhe shpenzimeve
vecas nga "Kosto e mallrave té shitur".

INFORMACION PLOTESUES

35. Né informacionet plotésuese té pasqyrave financiare, né lidhje me
inventarét, duhet té paragitet informacioni i méposhtém:

(a) politikat kontabél té pérdorura, si dhe formulat e pérdorura pér
llogaritjen e kostos;

(b) vlerén kontabél té té gjithé inventaréve, si dhe vlerén kontabél té
tyre, sipas klasifikimit té béré nga njésia ekonomike raportuese;

(c)vlerén e inventaréve té njohura si shpenzim gjaté periudhés
kontabél;

(d) shumén e ndonjé zvogélimi té inventarit ose rimarrje té zvogélimeve
té méparshme;

(e) vlerén kontabél té inventarit t& dhéné si garanci;

(f) vlerén kontabél té inventaréve qé jané né ruajtje té paléve té tjera;

(g) informacion mbi inventarin (shumat dhe, nése éshté e mundur,
pérllogaritien e vlerés), qé nuk jané té regjistruara né bilancin e
njésisé ekonomike raportuese, por gé jané né ruajtje té sa;.

DATA DHE RREGULLAT E HYRJES NE ZBATIM TE STANDARDEVE

36. Ky Standard do té zbatohet né pasqyrat financiare gé mbulojné periudha
kontabél, gé fillojné mé ose pas datés 1 janar 2008. Ky Standard duhet té
zbatohet né ményré prospektive nga data 1 janar 2008, d.m.th. pa ndryshuar
pasqyrat financiare krahasuese té vitit 2007, té cilat jané pérgatitur sipas
kérkesave ekzistuese té kontabilitetit. Ky géndrim do té zbatohet pér té gjithé
SKK-té. Nuk lejohet gé disa SKK té zbatohen né ményré prospektive, dhe
disa té tjeré né ményreé retrospektive.

KRAHASIMI ME STANDARDET NDERKOMBETARE TE RAPORTIMIT
FINANCIAR (SNK/SNRF)

37. Tabela mé poshté tregon se si korrespondojné pérmbajtjet e keétij
Standardi me SNK-t&/SNRF-té pérkatése. Paragrafét jané trajtuar si
korresponduese, nése ato trajtojné né pérgjithési té njéjtén céshtje,
pavarésisht nga fakti gé pérshkrimet né standardet e referuara mund té kené
ndryshim.

Paragrafi né SKK 4 Paragrafi né SNK / SNRF, sipas versionit té datés
31 mars 2004

1 Asnjé

2 Asnjé

3 Asnjé

4 SNK 2.1

5 SNK 2.2

6 SNK 2.6

7 SNK 2.8 dhe SNK 16.6
8 Asnjé

9 Kuadri SNRF 100 (a) SNK2.10
10 Asnjé

11 SNK 2.10

12 SNK 2.11

13 Asnjé

14 SNK 2.7, 9

15 SNK 2.23-25

16 SNK 2.10

17 Asnjé

18 SNK 2.16

19 SNK 2.16

20 SNK 2.20

21 SNK 2.14

22 SNK 2.14

23 Asnjé

24 SNK 36.2 (9)

25 SNK 2.9, 28

26 SNK 2.28-33

27 SNK 2.32

28 SNK 2.30

29 SNK 2.33

30 Kuadri i SNRF 83 (a)
31 SNK 18 Shtojca 2(c), Shtojca 5, SNK 18.13
32 Asnjé

33 Asnjé

34 Asnjé

35 SNK 2.36

36 SNK 2.40

